ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո  Ր  Ո  Շ  Ո Ւ  Մ
«   » ____________  2015  թվականի  N  ____ -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 945-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
«Իրավական ակտերի մաuին» Հայաuտանի Հանրապետության oրենքի 70-րդ հոդվածի 1-ին մասին համապատասխան` Հայաuտանի Հանրապետության կառավարությունը որոշում է.

1. Հայաստանի Հանրապետության կառավարության 2013 թվականի օգոստոսի 29-ի «Երևան քաղաքի գլխավոր պողոտայի՝ Աբովյան, Փավստոս Բուզանդ, Եզնիկ Կողբացու և Արամի փողոցներով պարփակված տարածքների նկատմամբ բացառիկ՝ գերակա հանրային շահ ճանաչելու մասին» N 945-Ն որոշման (այսուհետ՝ որոշում) մեջ կատարել հետևյալ փոփոխությունները.

1) որոշման 2-րդ կետի 3-րդ ենթակետում «հունիսի 30-ն է» բառերը փոխարինել «սեպտեմբերի 1-ն է» բառերով, 

2) որոշման հավելվածում ««Գլենդել Հիլզ» ՓԲԸ» բառերը փոխարինել ««Ի ԷՄ ՍԻ» ՓԲԸ» բառերով:
2. Լիազորել Երևանի քաղաքապետին՝ Հայաստանի Հանրապետության անունից «Ի ԷՄ ՍԻ» և «Գլենդել Հիլզ» փակ բաժնետիրական ընկերությունների հետ կնքված պայմանագրերում կատարել սույն որոշումից բխող փոփոխություններ: 

3. Uույն որոշումն ուժի մեջ է մտնում պաշտոնական հրապարակման oրվան հաջորդող տաuներորդ oրը:

Երևանի քաղաքապետ

                                                                    Տարոն Մարգարյան
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 945-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» Հայաստանի Հանրապետության կառավարության որոշման
Հայաստանի Հանրապետության կառավարության 2013 թվականի օգոստոսի 29-ի N 945-Ն որոշմամբ Երևան քաղաքի գլխավոր պողոտայի՝ Աբովյան, Փավստոս Բուզանդ, Եզնիկ Կողբացու և Արամի փողոցներով պարփակված տարածքների նկատմամբ ճանաչվել է բացառիկ՝ գերակա հանրային շահ:

ՀՀ կառավարության 29.08.2013թ. N 945-Ն որոշման հավելվածի համաձայն՝ նշված տարածքների  ձեռք բերողներ են հանդիսանում «Ի ԷՄ ՍԻ», «Գլենդել Հիլզ» ՓԲԸ-ները և «Սերգե- Ագոպիգ Դեր-Սահագույան» ՍՊԸ-ն:

ՀՀ կառավարության 29.08.2013թ. N 945-Ն որոշման 2-րդ կետի 3-րդ ենթակետի համաձայն՝ սեփականության օտարման գործընթացն սկսելու վերջնական ժամկետը 2015 թվականի հունիսի 30-ն է:

 Երևանի քաղաքապետարան են դիմել «Ի ԷՄ ՍԻ», «Գլենդել Հիլզ» ՓԲԸ-ները և տեղեկացնելով այն մասին, որ «Գլենդել Հիլզ» ՓԲԸ-ի նկատմամբ շարունակական ներկայացվում են հարկադրված սնանկության դիմումներ, որը անհնարին է դարձնում վերջինիս կողմից այդ տարածքների օրենքով սահմանված կարգով սեփականության օտարման գործընթացի իրականացումը, խնդրել են ՀՀ կառավարության 29.08.2013թ. N 945-Ն որոշման հավելվածի 3-րդ կետով սահմանված տարածքի նկատմամբ «Գլենդել Հիլզ» ՓԲԸ-ի փոխարեն ձեռք բերող ճանաչել «Ի ԷՄ ՍԻ» ՓԲԸ-ն:

DataLex դատական տեղեկատվական համակարգի միջոցով պարզվել է, որ իրոք «Գլենդել Հիլզ» ՓԲԸ-ի վերաբերյալ հարուցված են մի քանի սնանկության վարույթներ:

Ելնելով վերոգրյալից, հաշվի առնելով քաղաքաշինական ծրագրի իրականացման անհրաժեշտությունը, որը կարող է վտանգվել միջոցներ չձեռնարկելու դեպքում, առաջարկվում է ՀՀ կառավարության 29.08.2013թ. N 945-Ն որոշման մեջ կատարել փոփոխություններ՝ «Գլենդել Հիլզ» ՓԲԸ-ի փոխարեն ձեռք բերող ճանաչել «Ի ԷՄ ՍԻ» ՓԲԸ-ն, ինչպես նաև սեփականության օտարման գործընթացն սկսելու վերջնական ժամկետ սահմանել 2015 թվականի սեպտեմբերի 1-ը:
Միաժամանակ, առաջարկվում է լիազորել Երևանի քաղաքապետին՝ ՀՀ անունից «Գլենդել Հիլզ» ՓԲԸ-ի հետ կնքված պայմանագրում կատարել համապատասխան փոփոխություններ: 
Երևանի քաղաքապետ


                                                                    Տարոն Մարգարյան
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 945-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2013 թվականի օգոստոսի 29-ի N 945-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 945-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2013 թվականի օգոստոսի 29-ի N 945-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

Երևանի քաղաքապետ


                                                                    Տարոն Մարգարյան
